
ГЬУЬРМЕТЛУ районэгьли-
яр! Чи уьлкведин халкьари,
гьа жергедай яз районэгьлий-
рини  Ватандин тарихда ви-
ридалайни ишигълу ва багьа
сувар, чи азадвални аслу ту-
ширвал патал советрин хал-

кьари авур эбеди  кьегьалви-
лерин зурбавал ва абурун
тупламишвал къалурай  Чlехи
Гъалибвилин 9-лагьай майдин
югъ рикlера такабурлувилин
гьисс аваз къейдзава.

Гъалибвилин рехъ гзаф

яргъиди ва четинди хьана.
Амма а рехъ чи халкьарин ду-
ствал, дурумлувал ва руьгь-
дин чlехивал садрани тахьай
тегьерда виниз хкаждайди
хьана. Ам фронтдани далу
пата ватанпересвал, массо-
вый къайдада игитвал къалу-
рунин чешне хьана. Тарихдин
метлеб авай и Гъалибвилик
чи районэгьлийрини чпин
лайихлу пай кутуна. Абур
женгера ва зегьметда къалу-
рай кьегьалвилерай Ватан-
дин орденризни медалриз лай-
ихлу хьана. Ватандин Чlехи
дяведин ва зегьметдин фрон-
тдин ветеранриз, райондин
вири агьалийриз чна фашиз-
мдин винел къачур Чlехи Гъа-
либвилин 72 йис тамам хьун
рикlин сидкьидай мубаракза-
ва. Къуй квехъ чандин сагъ-
вал, руьгьдин мягькемвал,
хсуси уьмуьрда бахт ва уьлк-
веда ислягьвал хьурай.

          Фарид АГЬМЕДОВ,
«Магьарамдхуьруьн район»
Муниципальный  райондин
Администрациядин кьил.

ИНГЬЕ дяве акьалтIайдалай
инихъ 72 йис тамам жезва. Гьар
сувариз тамамарзавай Владимир
Харитонован «Гъалибвилин югъ»
манидихъ яб акалай са касни ма-
илвал амачиз амукьдач. Гьеле
аял вахтунда гьа гафарин гъавур-
да жув акьазвачиртIани, беден-
диз хар акъатдай ва рикIикни са
гьихьтин ятIани гъалаба акатдай.
Залум дяве себеб яз пуч хьайи
уьмуьррикай, дегиш хьайи  кьис-
метрикай, кьулухъ элкъуьр тех-
жезвай вахтарикай гьич рахазни
кIанзавач. А лепедин ялав гьар са
хизанди мукьуфдивди гьиссна.

Ватандин чIехи гъалибвилин
тарихда дагъустанвийри кьетIен
гел туна. ИкI 1941 – йисан кьуд
йикъан вахтунда чеб гуьгьуьллу-
вилелди дяведиз рекье тунин
гьакъиндай дагъустанвийрилай
3350 арза атанай. Абурукай 677
дишегьлийри ганвай арзаяр тир.
Залан ягъунар физвай 1942-йи-
суз душманар Дагъустандин сен-
герриз мукьва хьайила, I5 агъзур
кас гуьгьуьллувилелди яру арми-
ядин жергейриз ва 744 – нумра-
дин зенитно артиллерийский пол-
куниз 800-дав  агакьна дишегьли-
яр гьахьна. 1941- 1942 – йисара
24 агъзур дагъустанви халкьдин
ополчениедин кьушунрик экечIна.

1943 – йисан февралдини
мартдин вацра Чечено-Ингушети-
ядани Дагъустандай чеб гуьгьуь-
ллубурун жергейрик кутун патал
8225 арза ганвай, чебни чIехи пай
жегьилар тир.

Магьарамдхуьруьн райондай
Абдуллаеврин, Агъахановрин,
Азизоврин, Айвазоврин, Айдеми-
роврин, Бабаеврин, Балабеков-
рин, Велихановрин, Гьажибала-
еврин, Гьажиеврин, Гьамидоврин,
Гьуьсейноврин, Демироврин, Жа-
фароврин, Загироврин, Ибрагьи-
моврин, Исмайиловрин, Къади-
роврин, Къазиеврин, Кьасумов-
рин, Лавхаеврин, Магьамедов-
рин, Магьмудоврин, Наврузов-
рин, Нурмагьамедоврин, Омаров-
рин, Пирметоврин, Ражабоврин,
Рамазановрин, Ремихановрин,
Саидоврин, Селимоврин, Тагьи-
роврин, Улубековрин, Ферзилаев-
рин, Халидоврин, Черкесоврин,

Шагьмардановрин, Эмирбековрин,
Юсуфоврин, Яхьяеврин ва са жер-
ге маса  хизанрай са шумуд кас
дяведиз фенай. Гелсуз квахьайбу-
рун, телеф хьайибурун, хирер алаз
хтайбурун,  набут хьайибурун сан
пара я.

Виш агъзурдав агакьна дагъ-
устанвийри,  далу патан фронт-
дани зегьмет чIугуна. Уьзуьагъви-
лелди чIехи гъалибвилик абуру-
ни лайихлу пай кутунвайди я
лагьайт Iа  жезва .  Дяве  кьиле
фейи залан ва мишекъат йисара
абуру Гьукуматдиз I29.5 агъзур
тонн фу, I5 агъзур тонн уьзуьмар,
II34 тонн ниси, I332 тонн гъери,
48 агъзур тонн як, I8 агъзур тонн
емишар, 50 агъзур тонн сар ва са
кьадар гьар жуьре хуьруьн майи-
шатдин продуктар гана.

Къавкъаз патал кьиле фейи
женгера 3I7 ва 328 –стрелковый
дивизийри иштиракна. Абурун
жергейра гзаф дагъустанвияр
авай. Новороссийск шегьер патал
чIугур женгина Махачкъаладин
НКВД - дин стрелковый дивизия-
дин аскерри игитвилелди ишти-
ракнай. Марухский элячIдай гир-
ведал кьиле фейи ягъунра 400
дагъустанвиди  иштиракайди
къейд авунва.

ИкI 3 йисни 10 варзни 13 юкъ-

уз гъалибвилихъ ялай женгер
кьиле фена. И  женгерра, Дагъ-
устандин  са шумуд агъзур йи-
сан тарихда телеф тахьай кьван
инсанар чавай къакъатна. Хайи
Ватан, гуьгъуьнлай къвезвай
несилриз  ислягь уьмуьр патал
абуруз чпин чанар гьайиф ата-
нач. Къенин юкъуз чи арада ама-
чир игит рухвайрини рушарин
экуь  къаматар  эбеди  яз  чи
рикIера амукьда. За фикирза-
вайвал, суварин юкъуз сифте ну-
батда  чун бубайрин, ата бубай-
рин сурарал фена юкь агъузна
икрам авун гьар садан пак бур-
жи я. Чи арада дяведин иштирак-
чияр тек- бир ама. Чна гьабуруз,
залум дяведи аялвиликай, диде-
бубайрин тавазивилерикай, са
гафуналди уьмуьрдин са кьадар
хуш легьзейрикай магьрум авун-
вай, къенин юкъуз чи арада
амай дяведин аялриз, гъалибви-
лин шагьидриз гьуьрмет авуна
кIанда. Къуй и багьа сувар къар-
шиламишзавай чи уьлкведин
вири пипIера ислягьвилин пай-
дахри лепе гурай !

         Гьар жуьре чешмейрай
                             гьазурайди-
                     А.АЙДЕМИРОВА.

ГЪАЛИБВИЛИН ШАГЬИДАР

САДРАНИ РИКIЕЛАЙ АЛУДДАЧ

ГЪАЛИБВИЛИН СУВАР ! Ам къе чпин кьил рехи
хьанвай ветеранриз, лайихлу ял язавай дяведин
йисарин аялар тир, аялвал такур, гъалибвал патал
мумкин тир вири крар авур, чIехибуруз куьмекар гайи,
дяведин женгера гъалибвилихъ къачузвай гьар са
камунал шадвал авур ксаризни, гьакI абурун
веледризни, хтулризни, птулризни хушвилелди и
гуьзел суварик иштиракзавай гьар садаз и сувар
багьа я.

Ватандин вилик вичин буржи эхирдал кьван
кьилиз акъудай, къе чи журналистар яшар 95 дав
агакьнавай, дяведин иштиракчи, ветеран Амрахов
Нисред Къурбановичаз мугьман хьана. Шадвал
ийидай кар ам я хьи, чун мугьмандиз фейила
ветеранди вичи къаршиламишна. Ам вичин гьаятда
сериндик ацукьна гатфарин хуш гьавадикай лезет
къачузвай.

Нисред бубади дяведикай суьгьбетар ийидайла,
зайиф хьанвай вилерай авахьзавай накъвари яб
акалзавайдан гьиссер къарсурзавай. РикIиз чими
хьайи и яшлу касди ийизвай суьгьбетар дугъриданни
таъсир ийидайбур тир. Чи буржи я, Ватандин чIехи
дяведин ветеранар садрани  рикIелай алуд тавун ва
дериндай абуруз гьуьрмет авун. Нисред буба вичихъ
гелкъвезвай балайрилай, хтулрилай гзаф рази тир.
Чавай Нисред буба бахтлу инсанрикай сад я лугьуз
жеда.

Нисред буба, ваз къвезвай Гъалибвилин сувар
мубарак хьуй ,ваз гележегдани чандин мягькем
сагъвал ва руьгьдин кIубанвал хьурай !

                                                                   ЖАННА.

Вишни са тIвар куьн вишни са векил тир,

Ватан хуьз фейи чи Гъепцегьрин кимелай,

Куьн гьар сад чи михьи рикIин гуьгьуьл тир,

Хуьре даим алуд тийиз рикIелай.

Куь девирдин гъам, зиллетдиз килигна,

Анжах ислягь жигъир кьуна фин патал,

Куь гьуьрметдай хуьре гуьмбет эцигна,

Багьа тIварар халкьдин рикIе хуьн патал.

Рухвайри къе куь хтулрин гъилер кьаз,

Къвез икрамда, рикIиз багьа тIварариз.

Чпин жуьрэт артухарда кьинер кьаз,

Къуватар гуз вуч кьван хъсан ксариз.

Эй хтулар ! Гуьмбетдаллай бубайрин,

Гьа куьн кьван тир абур кIваляй фидайла.

РикIе агъур дерт эцигна балайрин.

Душманрикай хайи Ватан хуьдайла.

Арабир къвез икрам ая гуьмбетдиз,

Экуь къамат фикирдиз гъваш бубайрин.

Са хуш гаф лагь абрун руьгьдин гьуьрметдиз,

Ам буржи я намус авай рухвайрин.

Фикирдиз гъваш мурадарни жегьилрин,

Мехъер патал са вахт тахьай кьисметда.

ЦIай куькIуьрна кIани рушан гуьгьуьлрин,

Бегьер тахьай муьгьуьббатдин девлетда.

АкI яхъ куьне абрун руьгьер хтана,

Куь багърияр агатна и гуьмбетдив,

Куь рикIин гьисс кIанивилив ацIана

Майил агуд и накьвадин гьуьрметдив.

Икрам ая, са декьикьа секинра,

Ислягь лиф хьиз акъваз вилик кьегьалрин.

Са женгчи хьухь гьахьмир гъамлу деринра,

Абурун кьилиз тефей гъамлу хиялрин.

(Гуьмбетдин вилик)

 ГЪЕПЦЕГЬРИН ХУЬРЕ

Исмихан Къадимов

    Т I В А Р А Р   К Ь А З
 СА-САД  РИКIЕЛ  ХКИН

ДУЬНЬЯДИН тарихда гьатай Ватандин ЧIехи дяве вири-
далайни заланди, пашманди хьана. Ада гьар са хизандиз ан-
жах гъамни хажалат гъана. Хайи чилин паквал патал виш
агъзурралди дагъустанвийри гьа жергедай яз чи районэгь-
лийрини дяведин фронтда иштиракна. Гзафбуруз къариблух-
ра сурар кьисмет хьана, хейлинбур гел галачиз квахьна. Жен-
гера телеф хьайибурун тIварар рикIел хуьдай ктабда гьат-
нава.
Алай йисуз Ватандин ЧIехи дяведа Гъалибвал къазанми-

шайдалай инихъ  72 йис тамам жезва. Ша чна, дяведа телеф
хьайи чи районэгьлияр, абур рикIелай алуд тавунин лишан
яз, са-сад тIварар кьаз рикIел хкин.

БАБАЕВ Абдурагьим,
Цlийи хуьр, жергедин аскер,
гел галачиз квахьна.

БАБАЕВ Биньям, Макьа-
рин къазмаяр, жергедин ас-
кер, 1942- йисан 8- апрелдиз
телеф хьана,  Крымда дустви-
лин сурара кучуднава.

БАБАЕВ Гьамид, Хужа
къазмаяр, лейтенант, 1943-
йисан 17- июлдиз телеф хьа-
на, Ростовский областдин Рус-
ское хуьре кучуднава.

БАБАЕВ Камал, Гарагъар,
лейтенант, 1943- йисуз телеф
хьана, Краснодарский край-
дин Табак хуьре кучуднава.

БАБАЕВ Мурад, Тагьирхуь-
руьн къазмаяр, жергедин ас-
кер, 1944- йисан 4- мартдиз
хьайи хирерикди госпиталда
рагьметдиз фена, Крымда
Опасное хуьре кучуднава.

БАБАЕВ Шамиль, Чахча-
рин къазмаяр, жергедин ас-
кер, гел галачиз квахьна.

БАГИЕВ Джамал, Гъепце-
гьар, мл. лейтенант, 1945- йи-
сан 16- апрелдиз телеф хьа-
на,  Австрияда Обер-Зульц
хуьре кучуднава.

БАГИРОВ Исмаил, Гъеп-
цегьар, жергедин аскер, 1942-
йисан 19- августдиз телеф
хьана, Смоленский областдин
Лапково хуьре кучуднава.

БАГЪИШЕВ Магьамедка-

зим, Кьепlир къармаяр, жерге-
дин аскер, 1944- йисан январ-
диз гел галачиз квахьна.

БАДЖУЕВ Алимардан, Муь-
гъверганар, жергедин аскер,
1945- йисан 31- январдиз телеф
хьана, Венгрияда Гроф хуьре
кучуднава.

БАЛАБЕКОВ Гьажикьасум,
Тагьирхуьруьн къазмаяр, жерге-
дин аскер, 1942- йисан майдиз
гел галачиз квахьна.

БАЛАБЕКОВ Джамалдин,
Тагьирхуьруьн къазмаяр, жерге-
дин аскер, 1944- йисуз телеф
хьана.

БАЛАБЕКОВ Гьасетали, Та-
гьирхуьруьн къазмаяр, жерге-
дин аскер, 1941- йисан август-
диз гел галачиз квахьна.

БАЛАБЕКОВ Исабек, Тагь-
ирхуьруьн къазмаяр, жергедин
аскер, 1943- йисуз телеф хьа-
на.

БАЛАБЕКОВ Тажидин, Тагь-
ирхуьруьн къазмаяр, жергедин
аскер, 1942- йисан 15- октябр-
диз телеф хьана, Германияда
Рамсдорф хуьре кучуднава.

БАЛАКЕРИМОВ Шихмет,
Джепель, жергедин аскер, 1943-
йисан сентябрдиз гел галачиз
квахьна.

БАЛАХАНОВ Къагьриман,
Цlелегуьнар, жергедин аскер,
1943- йисан 19- июльдиз телеф
хьана, Орловский областдин

Троснянский хуьре кучуднава.
БАЛИЕВ Абдурагьман,

Кьепlир къазмаяр, жергедин ас-
кер, 1943- йисан 11- октябрдиз
телеф хьана, Днепропетровс-
кий облкастдин Днепрово-Ка-
менка хуьре кучуднава.

БАШИРОВ Фазиль, Хужа
къазмаяр, старший сержант,
1943- йисан 27- январдиз телеф
хьана, Краснодарский крайдин
Аульная Балка хуьре кучуднава.

БЕДЕЛОВ Алискендер,
Гъепцегьар, жергедин аскер,
гел галачиз квахьна.

БЕДИРХАНОВ Забидула, Ги-
лияр, сержант, 1943- йисан 9-
февралдиз телеф хьана, Таган-
рог шегьерда кучуднава.

БЕДИРХАНОВ Рагуллагь,
Гилияр, жергедин аскер, 1943-
йисан 19- октябрдиз телеф хьа-
на, Калужский областдин Капун
хуьре кучуднава.

БЕЙБАЛАЕВ Сефихан,
Гъепцегьар, жергедин аскер,
гел галачиз квахьна.

БУРЖАЛИЕВ Абдулмежид,
Магьарамдхуьр, лейтенант,
1942- йисан майдиз телеф хьа-
на.

БУРЖАЛИЕВ Буржали, Ма-
гьарамдхуьр, курсант, 1942- йи-
сан сентябрдиз телеф хьана,
Сталинградский областдин Са-
мофаловка хуьре кучуднава.

ВАГЬАБОВ Исифр, Тагьир-

хуьр, жергедин аскер, 1943- йи-
сан 8- мартдиз гел галачиз
кввахьна.

ВЕЗИРХАНОВ Девлетхан,
Гъепцегьар, жергедин аскер,
1944- йисуз гел галачиз  квахь-
на.

ВЕЗИРХАНОВ Везирхан,
Гъепцегьар, жергедин аскер,
1943- йисуз гел галачиз  квахь-
на.

ВЕЛИБЕКОВ Гьабиб, Кчун
къазмаяр, жергедин аскер, гел
галачиз квахьна.

ВЕЛИБЕКОВ Мизабек, Чах-
чах къазмаяр, жергедин аскер,
1944- йисан сентябрдиз гел га-
лачиз квахьна.

ВЕЛИЕВ Магьамедвели, Фи-
лерин хуьр, жергедин ас-
кер,1941- йисан 29- декабрдиз
телеф хьана, Севастополда
Мекензиевы Горы станциядал
кучуднава.

ВЕЛИМАГЬАМЕДОВ Абду-
латип, Магьарамдхуьр, жерге-
дин аскер, 1944- йсиан майдиз
гел галачиз квахьна.

ВЕЛИМАГЬАМЕДОВ Загьи-
дин, Ярагъкъазмаяр, сержант.
1943- йисан 28- августдиз те-
леф хьана, Смоленский облас-
тдин Починки хуьре кучуднава.

ВЕЛИМЕТОВ Агъабала,
Хъартас къазмаяр, жергедин
аскер, гел галачиз квахьна.

ВЕЛИМЕТОВ Алимет, Бил-
биль къазмаяр, жергедин аскер,
1945- йисан 9- вефралдиз те-
леф хьана, Польшада Блеи хуь-
ре кучуднава.

ВЕЛИХАНОВ Исахан, Га-
рагъар, жергедин аскер, гел га-
лачиз квахьна.

ВЕЛИХАНОВ Мусахан, Га-
рагъар, жергедин аскер, 1942-
йисан 24- декабрдиз есирда
рагьметдиз фена.

ВЕЛИХАНОВ Ремихан, Га-
рагъар, жергедин аскер, 1942-
йисан октябрдиз гел галачиз
квахьна.

ВЕЛИХАНОВ Саид, Гъепце-
гьар, жергедин асакер, гел гала-
чиз квахьна.

ГЬАБИБОВ Мамедагъа, Га-

рагъар, 1943- йисан 21- ноябр-
диз телеф хьана, Гомельский
областдин Шерстин хуьре ку-
чуднава.

ГЬАБИБОВ Седредин,
Ярагъкъазмаяр, жергедин ас-
кер, 1943- йисан 7- ноябрдиз
телеф хьана, Орел шегьерда ку-
чуднава.

ГЬАБИБОВ Таджиб, Чахча-
рин къазамяр, жергедин аскер,
1942- йисан 31- октябрдиз гел
галачиз квахьна.

ГЬАЖИАГЬМЕДОВ Зейнут-
дин, Магьарамдхуьр, жергедин
аскер, 1943- йисан 21- октябр-
диз телеф хьана, Киевский об-
ластдин Колесищи хуьре кучуд-
нава.

ГЬАЖИВЕРДИЕВ Ярагьмед,
Гъепцегьар, жергедин аскер,
гел галачиз квахьна.

ГЬАЖИЕВ Абдулмежид, Кир-
карин хуьр, сержант, 1941- йи-
сан сентябрдиз гел  галачиз
квахьна.

ГЬАЖИЕВ Гьажибаба, Магь-
арамдхуьр, мл. сержант, 1945-
йисан 11- февралдиз телеф
хьана, Польшада Гурово-Ила-
вецке хуьре кучуднава.

ГЬАЖИЕВ Гьажимагьамед,
Филерин хуьр, жергедин аскер,
1943- йисан 30- апрелдиз телеф
хьана, Краснодарский крайдин
Крымский районда кучуднава.

ГЬАЖИЕВ Магьамедбек, Га-
рагъар, жергедин аскер, 1943-
йисан ноябрдиз гел галачиз
квахьна.

ГЬАЖИЕВ Нажмудин, Хо-
рель, жергедин аскер, гел гала-
чиз квахьна.

ГЬАЖИЕВ Халил, Оружба,
жергедин аскер, 1942- йисуз гел
галачиз квахьна.

ГЬАЖИМИРЗОЕВ Селим-
хан, Муьгъверганрин хуьр, жер-
гедин аскер, 1943- йисан 3- мар-
тдиз хьайи хирерикди госпитал-
да рагьметдиз фена.

ГЬАЙДАРОВ Аманаз, Кчун
къазмаяр, жергедин аскер,
1943- йисан 5- апрелди телеф
хьана, Хмельницская област-
дин Славута хуьре кучуднава.

ГЬАЙДАРОВ Багьаудин,
Газардкlам, жергедин аскер,
1944- йисан сентябрдиз гел
галачиз квахьна.

ГЬАМЗАБЕКОВ Агъамир-
за, Къуьйуьстанар, жергедин
аскер, 1942- йисуз гел галачиз
квахьна.

ГЬАМЗАБЕКОВ Гьамза-
бек, Магьарамдхуьр, жерге-
дин аскер, 1944- йисан 20-
октябрдиз телеф хьана, Вен-
грияда Турково хуьре кучудна-
ва.

ГЬАМЗАБЕКОВ Раджаб,
Хужа къазмаяр, жергедин ас-
кер, 1943- йисан 18- мартдиз
гел галачиз квахьна.

ГЬАМЗАЕВ Мамед, Хо-
рель, жергедин аскер, 1944
йисан январдиз гел галачиз
квахьна.

ГЬАМИДОВ Агьмед, Гили-
яр, жергедин аскер, 1943- йи-
сан 15- январдиз телеф хьа-
на, Краснодарский крайдин
Северский районда кучудна-
ва.

ГЬАМИДОВ Буба, Кирка-
рин хуьр, жергедин аскер,
1942- йисан октябрдиз гел га-
лачиз квахьна.

ГЬАМИДОВ Гьамид, Кир-
карин хуьр, старший лейте-
нант, гел галачиз квахьна.

ГЬАМИДОВ Джарулагь,
Чахчарин къазмаяр, жергедин
аскер, 1944- йисан 5- феврал-
диз телеф хьана.

ГЬАМИДОВ Шихабдулагь,
Къуйсунар, жергедин аскер,
1943- йисан 4- сентябрдиз
телеф хьана, Донецский об-
ластдин Зайцево хуьре кучуд-
нава.

ГЬАРУНОВ Джамалутдин,
Тагьирхуьруьн къазмаяр, жер-
гедин аскер, гел галачиз
квахьна.

КВАХЬУЙ  ДЯВЕ !  Дяве  каш
я,  дяве  мекь. Гьикьван   инсанар
и  дяведа  пуч   хьана. Гьабурукай
сад  зи  ими  Абибулагьни  я.
Бакудиз  летчиквилин  курсар
кIелиз  фейи  жегьил,  кIелна
куьтягьдалди  Ватан  хуьниз
мажбур  хьана. Ватандин  чIехи
дяве  башламиш хьана.
Нифретлу  душманди  хабарсуз
чи  Ватандал   гьужум  авуна.
Абибулагьдикай  военный  летчик
хьана. I943-йисуз  Сталинграддал
хьайи  чIехи  дяведин   женгерин
иштиракчи   хьана. Ватан
душмандикай  азад  авун  патал
югъ-  йиф  талгьана  чпин  вири
къуватар  эцигна.Амма  адал
хьайи  залан  хирери,  ам   мад
элкъвена  Бакудиз  хирер
сагъарун  патал  госпиталдиз
рекье  туна.  Вич  Бакудиз   хтайла
ада   дидедиз  чар   рекье   тунвай.
Чарче  кхьенвай:

  « Гьуьрметлу, зи   играми
диде, закай  са  фикирни  ийимир.
Зун   гьикьван  хьайитIани  хъсан
я. Хирер  хьанватIани  заз  зи
хирер  аквазвач,  куьн
душмандикай  азад  авун   патал
за зи  чанни  гуда. Амма  куьн
душмандив  вугудач. Мукьвал-
яргъал   лугьуз   жедач  дяве

куьтягь  жеда,  а  кафирдин   винел
чун  гъалиб  жеда. Куьне   чакай
са  фикирни  ийимир.Ватан, куьн
сагъ-  саламатдиз  хуьн   патал
зун   хьтин  агъзурралди  чпин
чанар   ганва.Им   эх  жедай  кар
туш.Жуван  чандик   стIал   иви
кумай  кьван   душмандилай
кьисас  вахчуда.

 Ви    играми    хва
Абибулагь».

 И  ван   хьайи  дидедиз
кьарай   атанач .   Вири
кIвалахарни    туна  ам  вичин
хцин   патав  Бакудиз  фена.
Вичин   рик Iикай   гар
кIвахьнавай  диде  хва  сагъ  -
саламат  я   лугьуз   шаддиз
кIвализ  хтана .  Госпиталда
хирер   сагъ  хьайи  жегьил  мад
элкъвена   Ватан  хуьз   рекье
хтуна.  Эхиримжи  чар   хтана
I943-йисан  октябрдин  вацра.
Дидедин  вил  хва  сагъ  саламат
хкведа   лугьуз   хьана, амма
гьайиф   хьи   мад  я  чар  хтанач,
я  вич. Адаз  урусатдин   накьвар
кьисмет   хьана .   Нифретлу
душманди    агъзурралди
жегьилрин  ивияр   экъична,
чанариз   къастар  авуна. Дяве
квахьуй!  Дяведин  ял   мад  чи
вилериз  такурай!

Квахьуй  дяве,  жегьилриз
                        къаст   авунвай!
Шезва  диде   дяведин  цIай
                                         акунвай.
Са   диде   туш,  агъзурралди
                                          дидеяр,
Шехьзава  къе  галаз  чIулав
                                        фитеяр.

Садбуруз  я  сувар  чIехи,  шад
                                          я  къе,
Гъиле  кьуна   плакатар,  гад  я
                                                къе.
Садбур  ава  гатаз  чпин   метни
                                             кьил,
Шехьиз  кIвале,  чIарар  чухваз,
                                 ийиз  кьуьл.

Акурбуруз  акуна  ам   алатна,
Жегьил  цуьквер  дидейривай
                                    къакъатна.
Мад   такурай  дявейрин  цIай
                                     невейриз,
Хажалатар  такурай  чи
                                    дидейриз.

                            Р.САЛМАНОВ.

            ЭХИРИМЖИ  ЧАР

С 2005 года Всемирная организация здравоохранения (ВОЗ) проводит Европейскую
неделю иммунизации, которая призвана привлечь внимание людей к проблеме иммунизации.
Это неделя проводится ежегодно с целью повышения уровня информированности
населения и пропаганды иммунизации в рамках Европейского региона ВОЗ.
Целью Европейской Недели Иммунизации является повышение уровня охвата

прививками посредством достижения более глубокого понимания того, что каждый ребенок
и взрослый нуждается в защите от болезней, предупреждаемых средствами специфической
профилактики, и имеет на это право.
Вакцинация является  одним из величайших достижений здравоохранения. Во всем мире

она признана, как наиболее эффективное, экономичное и доступное средство в борьбе с
инфекциями. Что такое прививки знают практически все родители, но не секрет, что у многих
из них перед тем, как привить ребенка, возникают сомнения. И это не удивительно, ведь
сейчас мало кто встречался с теми  инфекциями, от которых мы защищаем население путем
вакцинации.

                                                                                                                       С.МИРЗЕГЬАСАНОВА,
                                                                     Врач-эпидемиолог ГБУ Р «Магарамкентская ЦРБ»

В МАГАРАМКЕНТСКОМ РАЙОНЕ С 21 по 26 АПРЕЛЯ 2017 ГОДА
         ПРОВЕЛИ ЕВРОПЕЙСКУЮ НЕДЕЛЮ ИММУНИЗАЦИЮ

СРЕДСТВА  МАТЕРИНСКОГО
капитала  можно  направлять  на
компенсацию  расходов  на
приобретение   допущенных  к
обращению  на   территории  РФ
товаров  и услуг, которые
предназначены  для  социальной
адаптации  и  интеграции   в
общество  детей-инвалидов   в
соответствии  с   индивидуальной
программой   реабилитации   или
абилитации  (ИПРА),
разработанной  учреждением
медико-  социальной  экспертизы
(МСЭ).

Средства   материнского
капитала   по  этому
направлению   можно
использовать  в  любое  время,
не   дожидаясь   ребенка,
давшего   право  на  сертификат.

 Для  использования  средств
материнского  капитала  к
соответствующему  заявлению  в
Пенсионный  фонд   помимо
паспорта  владелец
государственного  сертификата
представляет  ИПРА   ребенка-
инвалида;  документы,
подтверждающие   расходы  на
приобретение   товаров  и услуг;
акт   проверки  наличия   и
соответствия   приобретенного
для  ребенка-  инвалида  товара,
а  также   реквизиты  счета
владельца  сертификата   в
кредитной  организации.

 Порядок   действий  семьи,
решившей  направить
материнский  капитал  на
приобретение   товаров  или
оплату   услуг  для  социальной
адаптации   ребенка-   инвалида,
выглядит  следующим   образом.

 Родители  ребенка-инвалида
обращаются  в  организацию
здравоохранения  для
заполнения  направления  на
медико- социальную  экспертизу,
затем  в  учреждение  МСЭ  с
заявлением  о  внесении   в  ИПРА
рекомендаций  о  товарах  и
услугах   из соответствующего
перечня,  которые   необходимы
ребенку.

Важно   отметить  что
средствами   материнского
капитала   не   могут  быть
компенсированы    расходы   на
медицинские  услуги,  а   также
р е а б и л и т а ц и о н н ы е
мероприятия ,   технические
средства   реабилитации  и

          КАК  НАПРАВИТЬ   МАТЕРИНСКИЙ  КАПИТАЛ   НА  ПОКУПКУ
       ТОВАРОВ   И ОПЛАТУ  УСЛУГ ДЛЯ  СОЦИАЛЬНОЙ  АДАПТАЦИИ
                                             ДЕТЕЙ-  ИНВАЛИДОВ

услуги,  которые   предусмотрены
федеральным    перечнем
р е а б и л и т а ц и о н н ы х
мероприятий,  технических
средств  реабилитации   и  услуг,
предоставляемых   инвалиду   за
счет   средств  федерального
бюджета  в  соответствии    с
Федеральным   законом  «  О
социальной  защите   инвалидов
в  Российской  Федерации».

После   того, как  учреждение
МСЭ   рассмотрит   заявление
и  внесет  в   ИПРА  сведения   о
товаре   или  услуге,   семья
может   их  приобретать,
сохраняя  все  сопутствующие
платежные  документы. В  случае
с  приобретением  товаров  это
договоры  купли-  продажи, либо
иные   документы,  которые
подтверждают   оплату  товара.
В  случае   с  оплатой услуг это
договоры   об   их
оказании.Договор  должен  быть
заключен  в  установленном
законодательством   порядке.

Важно  отметить  ,что
индивидуальная   программа
реабилитации  должна  быть
действительна   на   день
приобретения   товаров   и услуг.

 Когда   приобретен  товар
(не  услуга),  семья  должна
обратиться   в  управление
социальной  защиты   (орган,
уполномоченный  на
социальное  обслуживание,-
собес)  для  подтверждения
наличия  приобретенного
товара.Не   позднее   5  дней
после   обращения  должностное

лицо  органа  соцзащиты
приходит  к  семье   домой  и
составляет  акт   проверки
наличия   товара, один
экземпляр  которого  остается
семье  для  представления  в
ПФР.

После   этого   владелец
сертификата  обращается  в
территориальный  орган
Пенсионного  фонда  (в  том
числе  через  МФЦ)  за
компенсацией   расходов   на
приобретенные  товары   или
услуги,  предоставив
вышеперечисленные  документы.
В  случае  принятия
положительного  решения
необходимая  сумма   из   средств
материнского  капитала   поступит
на  счет  владельца  сертификата
не  позднее  чем   через  2  месяца
со   дня   принятия  заявления.

Более  подробно   о
направлении  средств
материнского  капитала  на
приобретение  товаров   и  оплату
услуг   для  социальной
адаптации  и  интеграции  в
общество  детей-инвалидов
можно  узнать   на  сайте
Пенсионного  фонда   в   разделе
«Жизненные  ситуации».

 В Пенсионном фонде прове-
ли семинар - совещание на тему
«Об информационно разъясни-
тельной работе по распоряжению
средствами МСК. На семинаре -
совещании присутствовали пред-
ставители ЦРБ, УСЗН, ВКУГБМ-
СЭ по РД бюро №20.

Лекьер хьана квекай садбур цавара,
Дар авуна цав фрицрин пехъериз.
Чеб уях яз йикъан, йифен чIавара
ДапIар яна душман къвезвай рекьериз.

Чилел хьана садбур квекай танкара,
Гьуьлел хьана цин винелни цин кIаник.
Берлинда кьван яхдиз фена лап пара,
Салют гана лап рейхстагдин вилик.

 

Гьар гьина куьн хьанатIани, дяведин
Рекьера куь къаст тир душман терг авун.
Серт женгера гъетер хьана куьн чилин,
Квел гьар садал аватна са гъед цавун.

Уьтквемвили лигимарна женгера
Элкъвена куьн танкаризни тупариз.
Ялавни гум, гуьлле къвезвай рекьера
Урадин ван тир къвезвайди япариз.

«Ширин  диде,  кьабул ая
                                зи  кагъаз
Хцин  патай  эхиримжи
                               сефер яз,
Мад  ахквадач  экуь
                дуьньядал чун чаз,
Михьи  салам  кьабула  лагь
                                 дидедиз.

Цавай  атай  залан   тупун
                                гуьлледи
ЭрчIи  гъилел  хер  уна  лагь
                                 дидедиз,
Амач   умуд,  эхир я  зи
                              нефесдин,
Дустаризни  хабар  це  лагь
                                 дидедиз.

Диде,  хабар  це  вуна  зи
                                кIанидаз,
Фена  лагь на  зун  вичихъ
                          вил  галамаз.
Хъфирай  лагь   зун  туна
                        са  гъейридаз,
Ам  дуьньядин адет я  лагь
                                 дидедиз.

Деде,  шел- хвал   ийиз
                     кумир  вуна  вун,
Агьузарди   кьунва  хьи
                               и  замана.
Заз  гъурбатда  я  сур
                    хьанач, я  кафан,
Ачух  дуьздал  алама
                        лагь  дидедиз.

ЛАГЬ ДИДЕДИЗ


